
眼科心法要訣 

衝風淚出歌 

原文 

風淚初起冬月甚，久則冬夏淚濛濛。肝虛冷淚不疼赤，

實則熱淚腫紅疼。虛用補肝歸白芍，蒺芎熟地木賊風；實用

茶調荊薄草，賊防羌決菊膏芎。 

*止淚補肝散方：當歸  白芍藥  蒺藜  川芎  熟地黃  木

賊 防風 

*川芎茶調散方：荊芥   薄荷  甘草   木賊  防風  羌活 

石決明 菊花 石膏 川芎 

 

註釋 

衝風淚出之證，見風淚出，初起則冬月甚，夏月輕，久則冬夏皆然，此乃肝

藏虛風邪熱所致。若淚冷不赤不痛為虛，宜用補肝湯；淚熱腫赤疼痛為實，宜用

川芎茶調散。 

 

 


